Ineqarnermut Attavegagatigiinnermullu Naalakkersuisog

Naalakkersuisoq for Boliger og Infrastruktur

GOVERNMENT OF GREENLAND

Inatsisartuni ilaasortaq Sofia Geisler, Inuit Ataqatigiit
/maani

Kangerlussuaq pillugu § 37 naapertorlugu apeqquteqaammut 2019-305-imut
akissut

Asasara Sofia Geisler

Inatsisartut suleriaasianni § 37 naapertorlugu Kangerlussuagq pillugu Naalakkersuisunut
apeqquteqaateqarputit. Apeqquititit uannit akineqartussatut innersuunnegarput.
Apeqqutitit matuma kinguliani allannegarput, akissutinillu malitsegarlutik.

1. §37 naapertorlugu apeqqummut 2019-246-imut akissumminni Naalakkersuisut
allapput aalajangiinissamut tunngavissat pisariagartut tamaasa pigalugit imm. 21
Inatsisartut 15. november 2018 aalajangiifigigaat.

- Naalakkersuisut uppernarsarsinnaavaat ilumuunnginnerarluguluunniit 15.
november 2018 sioqqullugu misissuinernik Danmarkimiit USA-miilluunniit
suliarinegarsimasunik Kangerlussuup siunissaa pillugu imaqgartunik
ilisimasaqarsimallutik?

Akissut: Siullertut pingaarnertullu § 37 naapertorlugu apeqquteqaammut nr. 2019-154-
imut akissutegaat innersuussutigissavara. Tamatuma saniatigut
ilisimatitsissutigisinnaavara Naalakkersuisut nalunaarusiaq “Kangerlussuup siunissaa
pillugu periarfissatut ilusiliat tallimat”, 8. juni 2018-imi ullulerneqartoq suliarisissimagaat.
Nalunaarusiaq 2018-imi ukiakkut ataatsimiinnermi imm. 21-p suliarinegarneranut
ilaatinneqarpoq, aammalu Inatsisartut nittartagaanni inatsisissanik piareersaalluni suliat
ilaattut takuneqarsinnaalluni.

Allanik ilassutissaganngilanga.

2. Kangerlussuup siunissaa pillugu Danmarkimiit US A-miilluunniit
suliarinegartunik misissuinernik suliagarsimasinnaasunik 15. november 2018
sioqqullugu Naalakkersuisut ilisimasaqarsimagunik taava suna pissutigalugu
tamanna Inatsisartunut ilisimatitsissutigineqarsimanngila?

Akissut: 15. november 2018 siogqullugu Kangerlussuup siunissaa pillugu Danmark
imaluunniit USA misissueqgissaarnernik ingerlatsisimanersut Naalakkersuisunit
ilisimaneganngilag.

3. Naalakkersuisut suli aalajangiusimavaat imm. 21-ip 15. november 2018
Inatsisartunit suliarineqarnerani aalajangiinissamut tunngavissat pisariaqartut

tamaasa aallaavigalugit pisimasoq?

Akissut: Aap.

4. Paasissutissanik allanik apeqqummut tunngasunik Nalakkersuisut peqarpat?

Akissut: Naagga.

Neriuppunga qulaani allaggasuni apeqquteqaatitit akineqgartut.

Inussiarnersumik inuulluagqusillunga

Karl Frederfk Danielsen

linniartitaanermut, Kultureqarnermut, llageeqarnermullu Nunanullu Allanut Naalakkersuisoq

Inatsisartunut Ilaasortaq
Pele Broberg, Partii Naleraq
/Maani

Forsvar-ip Kangerlussuarmi Mittarfimmik atuinera pillugu § 37 naapertor-
lugu apeqquteqaammut 2019- 154-imut akissut.

Asasara Pele Broberg,

Ullog 22. marts 2019 §37 aqqutigalugu normu 154 Kangerlussuup Mittarfia pillugu
Illersornissaqarfiup atuinera pillugu Naalakkersuisunut apequteqaateqarputit.

Akissuteqaatissannut apeqqutit innersuunneqarput.

Apeqqut 1: Qanga Danmark-ip Naalagaaffiata ingerlatsiviisa arlaanniit
(soorlu Naalakkersuisuisuiniit, sakkutooqarfianiit il. il.) Namminersorlutik
Ogqartussanut arlaannut (soorlu Naalakkersuisut, Naalakkersuisoqarfiit il. il.)
Kangerlussuup mittarfiata atuutinnaarnissaa siullerpaamik
saffiginnissutigineqarnikuua, tamannalu saaffiginnissut ganga
Naalakkersuisunut arlaannut siullerpaamik paasissutigineqarnikuua?
Piffissat ersareqqissaartut  piumaneqarput  isertuussisoqassappallu
tunngaverpiaannik nassuiaassisoqarnissaa piumaneqarpogq.

Akissut:

Ilisimatitsissutigineqarsinnaavoq Nuummi aamma Ilulissani nunanit tamalaanit
mittarfiit kiisalu Qaqortumi nunap immikkoortuani mittarfiup sananeqarnissaanut,
ingerlanneqarnissaanut aningaasalersorneqarnissaannullu killiliussatut
piumasaqaatit pillugit Inatsisartut inatsisaat pillugu Inatsisartut
aalajangeereernerisa kingorna danskit naalakkersuisui Naalakkersuisunut
ilisimatitsissutigigaat Illersornissaqarfik Kangerlussuarmiiginnarusulluni
kissaateqartoq.

Soorlu Ineqarnermut Angallannermullu Naalakkersuisup §37 aqqutigalugu normu
148-2019  akissuteqaataani  danskit naalakkersuisui =~ Naalakkersuisullu
Illersornissaqarfiup Kangerlussuarmiiginnarusunnera pillugu kingunerisinnaasai
iluaqutigisinnasaalu qulaajaaffiginiarlugit suleqatigiinnissartik
isumaqatigiissutigisimavaat. Tamatuminnga Inatsisartut Qeqgatalu Kommunia
ilisimatinneqarnikuupput, aammalu 2019-imi martsip 21-ani tusagassiutinut
nalunaarutinit oqaluuserineqarpoq. Tusagassiuutinut nalunaarut Naalakkersuisut
nittartagaani takuneqarsinnaavoq. ‘

Ilisimatitsissutigineqarsinnaavoq Illersornissaqarfiup
Kangerlussuarmiiginnarusulluni saaffiginnissutaa siulleq 2018-imi decemberip
giteqqunnerani tiguneqarmat, aammalu danskit naalakkersuisuisa

pisortatigoortumik saaffiginnissutaa 2019-imi februarimi Naalakkersuisunit
tiguneqarmat.

Apeqqut 2: Danmark-ip sakkutooqarnermut ingerlatsivia Forsvaret
piumasaqarpat, uani soorlu Kangerlussuup atuutiinnarnissaanut,
piumasaqaataanut Naalakkersuisut arlaatigut soorlu imatut ittunik
itigartitsisinnaanermut oqartussaassuseqarpat?

Akissut:
Apeqqut siammasissoq piviusorsiunngitsorlu pineqarpoq, taamaattumillu
paatsuugassaanngitsumik akissuteqarfigisinnaanera pisinnaanani.

Tassungali atatillugu uunga apeqqummut akissuteqaat 1 illersornissaqarfiup
Kangerlussuarmiiginnarnissaa pillugu kingunerisinnaasai pillugit Naalakkersuisut
danskillu naalakkersuisuisa suleqatigiinnissamik aallartitsinerat
innersuussutigiineqarpoq.

Apeqqut 3: Naalakkersuisut Kangerlussuup mittarfiata inuinnarnut suli
atuutsinneqarnissaa paatsuugassaanngitsumik angorusuppaat?

Uani ullumerpiaq Naalakkersuisut isumaat kisiat tusarneqarusuppogq.

Akissut:

Soorlu Ineqarnermut Angallannermullu Naalakkersuisup §37 aqqutigalugu normu
148-2019 akissuteqaataani ilisimatitsissutaareersutut Kangerlussuup siunissaa
pillugu suleqatigiissitamik pilersitsisoqarnikuuvoq. Naalakkersuisut Qeqqata
Kommuniatalu ukioq manna januarimi akuersissutigisaannik suleqatigiissitat
sulinerminni suliassap nassuiaataa aallaavigalugu sulineq ingerlatissavaat.
Suliassap nassuiaataa Naalakkersuisut nittartagaanni takuneqarsinnaavoq. Taakku
saniatigut oqaatigineqareersutut danskit naalakkersuisui Naalakkersuisullu
Illersornissaqarfik Kangerlussuarmiiginnassagaluarpat kingunerisinnaasai
iluaqutigisinnasaalu qulaajaaffiginiarlugit suleqatigiinnissartik pillugu
isumagqatigiissuteqarput.

Kangerlussuup  siunissami  atorneqarnissaa  pillugu  oqaaseqarnissamut
tunngavissaqarniarluni maanna qulaajaanermik  suliagarnerup inernissaa
utaqgimaarneqaqqaartariagarpoq.

Inussiarnersumik inuulluaqqusillunga
Med venlig hilsen

